UDK: 336.71:323.2 (497.6) “19”

Pregledni nau¢ni rad

POKUSAJ SARADNJE SRPSKIH I MUSLIMANSKIH
ELITA U FINANSIJAMA PRED PRVI SVJETSKI RAT!

Muhamed Nametak
Univerzitet u Sarajevu — Institut za historiju
Sarajevo, Bosna i Hercegovina

Apstrakt: Rad na osnovu arhivske grade i dosadasnjih rezultata histori-
ografije pokuSava da rasvijetli jednu do sada neispitanu oblast, a to je
poku$aj finansijske saradnje Srba i Muslimana za vrijeme austrougar-
ske okupacije i uprave. Clanak pokazuje da su pokusaji osnivanja jedne
zajednicke banke bili potaknuti razlicitim motivima, ali da su potencijal-
no i jedna i druga strana mogle imati koristi od tog poduhvata. Saradnja
je bila pokrenuta kako iz ekonomskih poriva tako i kao pokusaj otpora
prodoru vanjskog kapitala. Na kraju, zbog prevelikog procjepa medu
zajednickim interesima poduhvat je propao i svaka strana se okrece ra-
zvoju vlastitih institucija.

Kljuéne rije¢i: Bosna i Hercegovina, banke, agrarno pitanje, Privilego-
vana agrarna i komercijalna banka, otkup kmetova, kredit

Abstract: This paper, written on the basis of archival sources and pre-
vious results of historiography, tries to uncover the attempt of finan-
cial cooperation between Bosnian Serbs and Muslims during the Aus-
tro-Hungarian occupation and administration. The article indicates that
attempts to establish a joint Bank were prompted by different motives,
but that both sides could have benefited from success of this enterprise.
The cooperation was initiated, both from economical urges and as an
attempt to resist the penetration of foreign capital in the country. At the
end, due to the overwhelming differences between the two sides, this

Ovaj rad predstavlja dio projekta “Ekonomski zivot u Sarajevu u drugoj polovini XIX stolje-
¢a”, finansiranog od strane Ministarstva za obrazovanje, nauku i mlade Kantona Sarajevo.

enterprise failed, and they continued henceforth with establishing and
developing national institutions in banking and finance.

Keywords: Bosnia and Herzegovina, banks, agrarian question, Privi-
leged Agrarian and Commercial Bank, redemption of serfs, credit

kokok

Moderno bankarstvo zapocinje svoju historiju u Bosni i Hercegovini dolaskom
Austro-Ugarske. Jugoslavenske zemlje koje su vec bile u sastavu Monarhije ili
u njezinom susjedstvu imale su osnovane nov¢ane zavode. Dolazak strane voj-
ske i uprave donio je znacajne promjene u nacinu funkcionisanja robno-novcane
privrede. Mijenjaju se navike stanovniStva, a administrativni aparat iz Monarhije
unosi novine u svakodnevni zivot bosanskohercegovackog drustva. Dolazilo je
do znatno vece cirkulacije novca potaknute najprije okupacionim kreditom, koji
je u pojedinim godinama iznosio i po 9 miliona forinti.? Jedan od faktora koji
je pozurivao okupacionu upravu da formira bankarski sistem sasvim je sigur-
no bilo agrarno pitanje, koje se sve viSe zaostravalo. Na Berlinskom kongresu
pred evropskim silama Austro-Ugarska se obavezala da rijesi agrarno pitanje.
Na sjednici Berlinskog kongresa posvecenoj Bosni i Hercegovini austrougarski
ministar vanjskih poslova Julius Andrassy izjavio je: “Turska bi trebalo da sredi
agrarno pitanje, taj glavni izvor povremenih potresa koji su uzbunili ove krajeve
1 koji je pun zapreka stvorenih kod stanovnistva pocijepanog vjerskim omrazama
1 druStvenim mrznjama, a koji moze da rijesi samo jaka i nepristrasna sila u ovim
oblastima...”® Kako je Saferskom naredbom od 1859. godine i Vilajetskim usta-
vom iz 1876. omoguceno otkupljivanje kmetskog zemljista, uz obostrano prihva-
tanje uvjeta, bilo je potrebno naéi izvor prihoda koji bi omogucio seljaku da otku-
pi zemlju koju je obradivao. Zbog toga se austrougarska administracija odlucila
da omoguéi kredite na nekretnine, poljoprivredne kredite i trgovacke kredite.*

Ferdo Hauptmann, “Bosanske financije i Kallayeva industrijska politika”, Glasnik Arhiva i
drustva arhivskih radnika Bosne i Hercegovine, knjiga 12-13, Arhiv BiH, Sarajevo, 1973, 63.
Luka Dakovi¢, “Privilegovana agrarna i komercijalna banka za Bosnu i Hercegovinu”, Gla-
snik Arhiva i druStva arhivskih radnika Bosne i Hercegovine, knjiga 6, Arhiv BiH, Sarajevo,
1966, 143.

Izvjestaj o upravi Bosne i Hercegovine, Zagreb, 1906, 486. O pocetku otkupa kmetova fa-
kultativnim putem u istom izvjesStaju stoji obrazlozenje: Die Landesverwaltung hat daher
alle diese Losungen vorerst verworfen und nur eine Massregel immer wieder angewendet,

Tako je okupiranje Bosne i Hercegovine naslo svoje opravdanje, u jednoj
mjeri, u rjeSavanju agrarnog pitanja. Procenat kmetova u ukupnom stanovnistvu
Bosne i Hercegovine na pocetku austrougarske okupacije bio je 38,25%.> Pod
agrarnim pitanjem podrazumijevalo se iskljucivo iznalazenje nacina za likvida-
ciju feudalnih odnosa u poljoprivredi, koji su na pocetku okupacije obuhvatali
52,5% ruralnih domacinstava.® RjeSavanje agrarnog pitanja postalo je vazno u
svakodnevnom politickom zivotu Bosne i Hercegovine. Sve do Prvog svjetskog
rata ovo pitanje imalo je utjecaja na razvoj politi¢kih i drustvenih kretanja u Bo-
sni i Hercegovini. Nezanemariva je ¢injenica da je agrarno pitanje bilo i nacio-
nalno pitanje, zbog toga Sto su ve¢ina zemljoposjednika bili muslimani, a ve¢ina
kmetova kr$¢ani, uglavnom pravoslavni.

Rjesenje agrarnog pitanja na obostranu korist zemljoposjednika i kmeta pret-
postavljalo je pronalazak znatne sume novca. Zastupnik u Bosanskohercegovac-
kom saboru Dimovi¢ izracunao je da je na osnovu popisa stanovnistva iz 1910.
i broja kmetova potrebno oko 200 miliona kruna za proces otkupa njihovih ima-
nja.” U finansijskom Zivotu Bosne i Hercegovine glavnu ulogu dugi niz godina
igrala je Privilegovana zemaljska banka za Bosnu i Hercegovinu, osnovana 1895.
od strane be¢kog Wiener Bankvereina. Banka je bila zajednicki poduhvat zemalj-
ske uprave i Becke banke, te se od nje oc¢ekivalo da sluzi interesima obje strane,
Sto znaci da je ona u svom radu imala odredenu politicku liniju. Zemaljska vlada
koristila je svoj utjecaj u banci kako bi se obra¢unala sa pojedinim neistomislje-
nicima, o ¢emu svjedoci i govor Pere Stokanovica iz 1910. u Bosanskohercego-
vackom saboru, kada je rekao:

.71z iskustva nam je dobro poznato $ta znadi biti zavisan od Zemaljske banke.
Znamo u narodnom pokretu za crkvenu autonomiju, a i Muslimani su to iskusili,

namlich die Unterstuztung und Férderung des Freikaufs der Kmete, wo ein solcher sich auf
rationeller Basis vollzog (...) Der Freikauf der Kmeten nun in jeder Form wird dadurch be-
giinstigt, dass die Landesbehorden bestreb sind, denjenigen Kmeten, welche sich freikaufen
wollen, alle zuldssigen Erleichterungen zur Erlangung von Hypothekardarlehen zu gewéhren,
so zwar, dass besonders in fritheren Jahren Darlehensbetrdge iiber die statutarische Sicher-
heit hinaus aus Mitteln der Regierung oder des Beamtenpensionsfondes an sich freikaufende
Kmeten als Darlehen gegen Amorisation vergeben; navedeno iz njemackog izdanja Bericht
tber die Verwaltung der Bosnien und der Herzegovina, Zagreb, 1906, 57.

Bericht iiber die Verwaltung von Bosnien und Herzegovina 1913, Zagreb, 48-49. Na ovom
mjestu u Izvjestaju se analiziraju rezultati otkupa kmetova u cjelokupnom periodu austrougar-
ske okupacije i uprave.

6 Milivoje Eri¢, Agrarna reforma u Jugoslaviji 1918-1941, Veselin Masle$a, Sarajevo, 1958, 63.

7 Haus Hof und Staats Archiv (dalje: HHSA), Zeitungsarchiv 62, Bosnien Kmetenablosung ab
1910, Zahl 9.

koji su takoder radili na svojoj autonomiji kako su prosli, i taj povod bi naj-
vedi da prionemo, da osnivamo domace novéane zavode. Poteskoce su bile u
pocetku velike, i danas, dok se izradi osnova, dok se uzmogne od osnivanja do
otvorenja do¢i, prode dvije godine, a i dulje...”®

Za vrijeme ministarskog mandata Benjamina Kallaya postojao je aktivan proces
gusenja nacionalnih pokreta, odnosno partikularizama unutar Bosne i Hercegovi-
ne. Kallay je poku$ao na osnovu historijskih pretpostavki stvoriti jednu bosansku
naciju, koja bi bila sacinjena od svih stanovnika Bosne i Hercegovine. Prethodno
elaborirana nacionalna politika Benjamina Kallaya u potpunosti se prenijela i na
bankarstvo. “U borbi protiv nacionalnih pokreta rezim je strahovao od jacanja
njihove materijalne baze, pa je nastojao da onemoguci stvaranje privrednih pre-
duzeca, koja bi izrasla u jake nacionalne institucije i obezbjedila obilatije izvore
finansiranja tih pokreta”.’ Peter Sugar jasno isti¢e da je za vrijeme mandata Ka-
llay odbio dati licencu bilo kojoj banci koja je u svom imenu sadrzavala “Mu-
slimanska”, “Srpska” ili “Hrvatska”.'” Tako je razvitak nacionalnog bankarstva
u Bosni i Hercegovini krenuo dosta kasno u odnosu na druge zemlje Monarhije.
Nakon Kallayeve smrti 1903. dolazi do liberalnije politike u razvoju bankarstva,
$to najbolje ilustruju sljedeci podaci. Od 1903. do 1914. u Bosni i Hercegovini
osnovano je 26 srpskih nov¢anih zavoda, osam muslimanskih, deset hrvatskih i
Sest mjeSovitih.!! Ipak, to su uglavnom bile manje banke i Stedionice, lokalnog
karaktera, koje nisu imale moguénosti da ugroze poziciju Zemaljske banke. Prave
konkurencije njezinom poslovanju nije bilo, ali 19. februara 1908. Ugarska ko-
mercijalna banka podnijela je zahtjev Zemaljskoj vladi da osnuje nov¢ani zavod
pod nazivom Privilegovana agrarna i komercijalna banka za Bosnu i Hercego-
vinu.'? Ova banka nacelno se trebala baviti otkupom kmetova, ali zapravo je to
bio samo izgovor za njezino osnivanje. Pravi cilj je bio prodor na trziste Bosne
i Hercegovine, koje je bilo u ekspanziji. Privilegovana agrarna i komercijalna
banka zvani¢no je osnovana 20. januara 1909." Pocetak njezinog rada, medutim,

Stenografski izvjestaji o sjednicama bosansko-hercegovackog Sabora god. 1910. I zasjedanje,
svezak 1, Sarajevo, (1910), 713-714.

? Tomislav Kraljac¢i¢, Kalajev rezim u Bosni i Hercegovini (1882-1903), Veselin Maslesa, Sara-
jevo, 1987, 170-171.

10 Peter F. Sugar, Industrialization of Bosnia-Herzegovina 1878-1918, University of Washington
Press, Seattle, 1963, 243.

" Ljubomir S. Kosier, Vasa Risti¢, Vodece institucije u nacionalnom bankarstvu Bosne, Zagreb,

1924, 12.
12 L. Pakovi¢, Privilegovana agrarna i komercijalna banka, 145.
3 TIsto, 150.

odgoden je do donoSenja Ustava i otvaranja Bosanskohercegovackog sabora, $to
je bio jedan od ustupaka austrijskim finansijskim krugovima.

Dolazak madarskog kapitala u zemlju djelovao je kao Sok za austrijske in-
terese u Bosni i Hercegovini. Medutim, i unutar zemlje postojao je otpor osni-
vanju ove banke, za koju se smatralo da ne¢e napraviti iskorak u odnosu na
dotadasnje stanje. Domaci kriticari osnivanja ove banke isticali su dva osnovna
problema u nacrtu njezinog statuta. Prvo, trazbine banke bile su odmah ovrsi-
ve, §to je znacilo da je duznicima bez sudskog postupka oduzimanja imovina i
drugo, za proces otkupa predvidena je varijabilna kamatna stopa. Zbog toga je
pustena krilatica da ¢e bosanskohercegovacki kmetovi postati “bijeli robovi”
madarskog kapitala.'

Ovakvo pozicioniranje madarskog kapitala u Bosni i Hercegovini sasvim
sigurno je izazvalo reakciju domacih poslovnih krugova, koji su vjerovali da se
bez potrebe angazuje kapital iz Monarhije, jer je u zemlji ve¢ postojalo dovoljno
kapitala, ali nedovoljno iskoristenog. Domaceg je novca zasigurno bilo. U Cetiri
novc¢ana zavoda koja su postojala u Bosni i Hercegovini, a koji su bili u potpu-
nosti u domac¢im rukama, 1895. bilo je skoncentrisano oko 500.000 forinti, $to
je za bosanskohercegovacke prilike tog vremena bio sasvim solidan kapital. Te
novcane institucije bile su Bosansko-hercegovacka narodna dionicka banka, te
Stedionice u Br¢kom, Banjaluci i Bijeljini."> Saradnja Muslimana i Srba nametala
se kao logi¢na, kako iz spomenutog nezadovoljstva tako i iz Cinjenice da su ove
dvije grupe bile najzainteresiranije da budu ukljucene u taj proces i da ga samim
time kontroliSu. Jak nov¢ani zavod sa domacim kapitalom bio je potreban i jedni-
ma i drugima. Srbi bi dobili povoljnija sredstva za otkup kmetovskih selista, dok
bi Muslimani dobili priliku da plasiraju svoj kapital. Novac koji zemljoposjednici
dobijaju putem hipotekarnih kredita ili od otkupa kmetovskih seliSta nije uvi-
jek bio usmjeren u konstruktivne svrhe. Neki zemljoposjednici, poput Adem-age
Mesica, razvili su mnogobrojne poslove od trgovine, bankarstva i proizvodnje,
dok veci broj njih novac do kojeg dolazi koristi na kratkotrajne uzitke i koloni-
jalnu robu, pri ¢emu najvecu korist za sebe izvlace trgovei, koji uvoze takvu robu
iz Monarhije i ostatka svijeta. “Evolucija bosanskog age nije stigla daleko. Na
pocetku ovog stoljeca (misli se na XX st. op.a.) teziSte njegovog privrednog rezo-
niranja lezi u zemljoposjedu (...) Ali je time i jasno da se sa ovakvim programom
‘zemljoposjednicima kmetovima’ (age) nisu mogle ukljuciti u gradansko drustvo

4 Dr. Nikola Mandi¢ politicki vogja Hrvata u Bosni i Hercegovini i Privilegovana agrarna
banka u Sarajevu, Mostar, 1909, 30-31.

15 Izvjestaj o upravi (1906), 364-365.

koje je nastajalo u Bosni i Hercegovini.”'® Do 1910. godine u gradovima je Zivje-
lo oko 60% svih zemljoposjednika, od kojih je samo mali broj uspio uspjesno se
ukljuciti u moderne tokove privredivanja.!”

Odredeni vidovi saradnje izmedu Muslimana i Srba vuku svoje korijene jos
iz doba osmanske uprave. Srpski trgovci naro€ito su bili spremni na saradnju
kako sa vlastima tako i sa poslovnim ljudima drugih etnickih i vjerskih skupina,
Sto je bez sumnje imalo znacajan efekat na njezino uzdizanje sredinom i u dru-
goj polovini 19. stolje¢a. Finansijski uspon bosanskohercegovackih poslovnih
krugova, pretezno srpskih, pokazao je da su barijere i tradicionalna zatvorenost
izmedu vjerskih i etnickih grupacija bile upitne i da su u poslu igrale sporednu
ulogu." Zajednicki rad u finansijskim institucijama moze se pratiti jos od 1888.
godine, kada je uz podrsku Zemaljske vlade osnovana Bosansko-hercegovacka
narodna dionicka banka, u ¢ijem dioni¢kom kapitalu uéestvuju Muslimani, Srbi
i Jevreji, uglavnom gradski trgovei bliski vlastima. Na konstituirajucoj sjednici
odrzanoj 27. septembra u Sarajevu izabrana je uprava na ¢ijem Celu su bili Petro
Petrovi¢ i Mehmed-beg Fadilpasi¢. Pored njih dvojice u upravi banke bilo je
mnogo istaknutih gradana, od kojih ¢e pojedini u kasnijem vremenu postati pro-
minentni sudionici javnog zivota u Bosni i Hercegovini, ali koji su, kako ¢emo
vidjeti, u budu¢nosti bili nosioci ideje o zajednickom radu. HaSim-aga Glodo,
Salih-aga Sahinagi¢, Vojislav Sola, Risto B. Besarovi¢, Gligorije Jeftanovi¢ —
samo su neki od poznatih lica koje susre¢emo u upravi banke.!” Osnivacki kapital
ove banke bio je 100.000 forinti,*® da bi 1894. bio povec¢an na 200.000 forinti,
a banka je poslovala pozitivno, te je 1893. ostvarila dobit od 41.070 forinti. Iste
godine banka je osnovala i penzioni fond za svoje ¢inovnike, $to je bio jos jedan
pokazatelj njezine vitalnosti. Tokom 1892. uprava banke obratila se Zemaljskoj
vladi sa molbom da otvori filijalu banke u Mostaru, §to joj je i odobreno.?! Tako

Ferdinand Hauptmann, “Bosanskohercegovacki aga u procjepu izmedu privredne aktivnosti
i rentijerstva na pocetku XX stolje¢a”, Godisnjak drustva istoricara Bosne i Hercegovine,
godina XVII, Drustvo istoricara Bosne i Hercegovine, Sarajevo, 1969, 39.

17" Ferdinand Hauptmann, “Privreda i drustvo Bosne i Hercegovine u doba Austrougarske vlada-
vine (1878-1918)”, Prilozi za istoriju Bosne i Hercegovine, knjiga 2, Posebna izdanja, knjiga
LXXIX, ANUBiH, Sarajevo, 1987, 160.

18 Sonja Dujmovi¢, “O privrednoj saradnji gradskih elita u Bosni i Hercegovini u vrijeme Au-
stro-Ugarske monarhije”, Prilozi, Institut za historiju, Sarajevo, 2016, br. 45, 91-92.

9 Arhiv Bosne i Hercegovine (dalje: ABiH) Zajednicko ministarstvo finansija (dalje: ZMF),
Opéi akti, 2303/1894.

20 Sarajevski list, br. 115, 30. septembar 1888, 2.
21 ABiH, ZMF, Op¢i akti, 2108/1892.

je banka poslovala pozitivno, likvidirana je 1895. poslije osnivanja Zemaljske
banke, kako bi se potonjoj ukinula konkurencija.

Saradnja Muslimana i Srba intenzivira se izbijanjem pokreta za vjersko-pro-
svjetnu autonomiju. U Slavonskom Brodu 1902. godine sklopljen je ugovor iz-
medu Ali-bega Firdusa i Bakir-bega Tuzli¢a sa jedne 1 Gligorija Jeftanovica i Vo-
jislava Sole s druge strane. Ugovor je sa¢inio advokat dr. Emil Gavrila, koji je bio
blizak vlastima u Beogradu. Politicki dio ugovora u ovom radu se ne razmatra,
medutim, u ¢lanovima 22-24. spominje se osnivanje zajednickog fonda, koji ¢e
sluziti za ostvarivanje ciljeva koji su dogovoreni. Predvideno je da se u ovaj fond
ulaze “podjednako prema naSim potrebama”, a da ¢e njegovim radom rukovoditi
potpisnici “nakon zajedni¢kog sporazuma”.?? Gligorije Jeftanovi¢ muslimanskim
prvacima 1903. godine porucio je: “Ovaj rad, u koji treba sad zajedno da stupimo,
ne tice se ni dzamije ni crkve, nego samo nase koze i kese...” Medutim, ova sa-
radnja na privrednoj osnovi zapravo je imala politicku pozadinu, jer je Jeftanovi¢
mislio da ¢e na privrednom planu lakse privu¢i Muslimane, da bi u drugoj fazi taj
savez koristio za ostvarivanje politickih ciljeva, prije svega autonomije Bosne i
Hercegovine i eventualno eliminiranjem austrougarske vlasti.”

Nakon aneksije Bosne i Hercegovine 1908, narocito kod srpskih politi¢ara,
dolazi do pokus$aja povezivanja juznoslavenskih naroda u Habsburskoj Monarhi-
ji. Atanasije Sola, jedan od lidera bosanskohercegovackih Srba, nakon aneksije
izjavio je “da su narodne vode i prvaci poslije aneksije Bosne i Hercegovine
uvidjeli da im se valja pomiriti sa sudbinom i novim stanjem u zemlji, te da je
potrebno nastojati da se Sto je moguéno bolje zadovolje ekonomske i kulturne po-
trebe naroda”. On je tom prilikom naglasio da je za uspjeh u tom poslu potreban
sporazum izmedu Srba, Muslimana i Hrvata.*

Na sastanku u maju 1909. izmedu Riste Hadzidamjanovica, Gligorija Jef-
tanoviéa, Ali-bega Firdusa i Serifa Arnautovi¢a raspravljalo se o moguénosti
osnivanja jedne “muslimansko-srpske agrarne banke”, koja je trebala da se po-
stavi kao pandan Privilegovanoj agrarnoj i komercijalnoj banci.?® Grupa srpskih

2 Mustafa Imamovié¢, Pravni poloZaj i politicki razvitak Bosne i Hercegovine od 1878. do 1914,

Svjetlost, Sarajevo, 1976, 124-125.

Dzevad Juzbasi¢, “Pokusaji stvaranja politickog saveza izmedu vodstva srpskog i musliman-

skog autonomnog pokreta u Bosni i Hercegovini”, Prilozi, Institut za istoriju, Sarajevo, 1978,

br. 14-15, 194-195.

2 Snezana Ili¢, Atanasije Sola, Prilog proucavanju kulturne i politicke istorije Srba u Bosni i
Hercegovini, Akademska knjiga, Novi Sad, 2011, 91.

3 HHSA, SB NI Reinohl 1-1, GroBserbische Umtriebe vor und im 1. Weltkrieg; Akten zum Fall
Jeftanovic — Sola — Gavrila.

poslanika Bosanskohercegovackog sabora okupljena oko lista Narod smatrala je
da je prevelik utjecaj stranog kapitala u Bosni i Hercegovini, a to je ¢injenica koja
je po njima imala Stetan efekat po razvoj domacih novéanih institucija. U cilju
ostvarivanja svojih ciljeva ova grupa je tokom 1912. godine pokusala pridobiti
podrsku Muslimana u osnivanju jedne zajednicke “srpsko-muslimanske narodne
banke”.? U pozadini osnivanja ove banke lezi otvaranje dviju velikih investicija
u reziji zemaljske uprave, izgradnje Zeljeznickih pruga na osnovu velikog plana
iz 1912, kao i posao otkupa kmetova. Oba ova posla zahtijevala su ogromne
izvore finansiranja, tako da je postojao veliki interes domacih elita da se ugrade
u finansijsku konstrukciju za realizaciju istih. Primamljivosti ovih projekata do-
prinosila je podrska vlasti, tj. njihova garancija, tako da je rizik bio minimalan.

Aleksandar Bozickovi¢, finansijski stru¢njak, pisao je Emilu Gavrili 23. mar-
ta 1912. godine da je izgledno da se uz podrsku slovenskog politi¢ara Dragutina
Hribara dobije koncesija za izgradnju jedne dionice Zeljeznicke pruge, a takoder
su postojale nade da se dobije podrska jednog broja Muslimana, $to bi dovelo do
pretvaranje Srpske centralne banke u privilegovanu srpsko-muslimansku narod-
nu banku za Bosnu i Hercegovinu.?’

Saradnja srpskih i muslimanskih poslovnih krugova bila je primamljiva i
jednoj i drugoj strani. Srbi su iz tog pakta mogli izvuci novac kojim bi dosli do
lakSeg i jeftinijeg rjeSavanja agrarnog pitanja, a eventualno, kako smo vidjeli,
i do politickog vezivanja sa Muslimanima. Za Srbe se u ovoj situaciji otvorila
prilika da budu osnivaci i vodeca snaga jednog domaceg nov¢anog zavoda, koji
bi ujedinjavao najznacajnije poslovne krugove dva najveca naroda u Bosni i Her-
cegovini. To je bilo zna¢ajno i zbog Cinjenice §to su oni u zahtjevu za koncesiju
upucenom ZajedniCkom ministarstvu finansija trazili da dobiju privilegije kakve
su bile odobrene Zemaljskoj i Agrarnoj banci. Na kraju, subina ovog poduhvata,
tj. njegova propast, pokazala je opravdanost takvih teznji i odgovor koji su osni-
vaci dobili od Ministarstva finansija otkriva da je taj motiv mozda i bio klju¢ni
da se pokusa ostvariti saradnja u tom pravcu.?® Do tog trenutka svi unosni poslovi

2% S 1li¢, Atanasije Sola, 99.
27 TIsto, 100.

2 ABIiH, ZMF, Op¢i akti 8392/11. Insbesondere scheint es mir aber nicht am Platze, solchen
Instituten, deren Tendenz und Zweck nicht dahin geht, der Gesamtbevélkerung und den wirt-
schaftlichen Interessen des ganzen Landes dienstbar zu sein, sondern welche nur bestimmte
Konfessionen oder Nationalititen, Berufszweige oder dergleichen férdern wollen, ausseror-
dentliche Privilegien und Exemptionen zu gewihren. Denn abgesehn davon, dass Institute, wel-
che nicht der Allgemeinheit, sondern nur den Sonderinteressen von einzelnen Bevolkerungs-
schichten dienen, vom allgemeinstaatlichen Gesichtpunkte weniger unterstiitzungswiirdig

sa zemaljskom upravom, kao i mogucnost izdavanja obveznica bili su rezervirani
za banke sa stranim kapitalom. ObrazloZenje za takvo postupanje pronalazilo se u
¢injenici da domaci poslovni krugovi ne raspolazu sa dovoljno kapitala za krupne
poslove, kao i da oni zastupaju partikularisticke interese, dok velike banke sluze
interesima cijele zemlje. Muslimani bi, s druge strane, dobili mogu¢nost za dobar
plasman svog kapitala i bez ikakve sumnje tenzije na relaciji kmet — aga popustile
bi da je doslo do jednog srpsko-muslimanskog dogovora oko osnivanja ove banke.
Medutim, muslimansko vodstvo ipak je u godinama pred izbijanje Prvog svjet-
skog rata bilo napustilo kurs saradnje sa Srbima i postepeno se pocelo priblizavati
hrvatskoj opciji, najprije u pregovorima oko sluzbenog jezika, a onda i oko prin-
cipa za rjeSavanje agrarnog pitanja. Ta tendencija vidljiva je i u sferi finansijske
saradnje, $to najbolje potkrepljuje incijativa za osnivanje Bosansko-hercegovacke
banke za parcelaciju i kolonizaciju d.d. 1913. godine. Iza osnivanja ove banke
stajala je Muslimanska centralna banka. Njezin kapital iznosio je 3 miliona kruna,
od ¢ega su osnivaci ve¢ bili pripremili jednu tre¢inu za uplatu. Za bosanske uvjete
ovo je bila jedna netipi¢na nov€ana institucija, Sto je vidljivo prije svega iz njezi-
nog djelokruga, koji je bio po Nacrtu statuta ogranicen na pet stvari:

1) kupovanje nekretnina, te njihova prodaja u vlastito ime u manjim ili

vecim komadima,
2) parceliranje i koloniziranje zemljiste u vlastito ime, ili u komisiji,
3) gospodarenje u svojoj reziji ili u zakupu s nekretninama koje kupi ili
preuzme u komisiji u svrhu parcelacije ili kolonizacije,
4) izdavanje zemljiSne zaduznice u smislu posebnog dijela ovih pravila,
5) primanje novca na priplod i Stednju.?

Iz naziva i opisa banke jasno je da je njezin primarni cilj bio drzanje zemljopo-
sjednickog novca i s tim u vezi kupovina, parceliranje i odrzavanje posjeda. U tom
smislu ona vise podsjeca na zemljoradni¢ku zadrugu nego na banku, ali je s obzi-
rom na trenutak osnivanja bilo pozeljno imati bankarsku odrednicu u svom ime-
nu. Druga stvar koja je upecatljiva u ovom nacrtu jeste da se na nekoliko mjesta
spominje hrvatski jezik, kao npr. u isticanju punog naziva banke u ¢lanu 2. Nacrta

erscheinen, so miisste auche jede Verleihung eines Privilegiums an ein solches Institut aus
Griinden der Paritdt die Gewédhrung dhnlicher Privilegien an andere Institute, welche in Zu-
kunft zur wirtschaftliche Férderung anderer Konfessionen oder anderer Berufszweige gegrii-
det wiirden, nach sich ziehen. So kdnnten, zum Beispiel, dieselben Privilegien, welche der
neuen serbischen Bank ertielt werden sollten, einer etwa in Zukunft projektirten muslimani-
schen, kroatischen oder spanioloischen Bank kaum vorweigert werden.

»  ABIiH, ZMF, Op¢i akti, 78368/13.

statuta.’® Osnivanje ove banke naislo je na topao docek kod vlasti. Smatralo se da
jedna takva institucija ne samo da je trebala dobiti dozvolu nego i iz objektivnih
razloga trebalo ju je poduprijeti direktno putem zemaljskih institucija. Vlada je
vjerovala da jedna ovakva institucija moze imati povoljnu ulogu u rjeSavanju
agrarnog pitanja i da je ona jedan od legitimnih pokusaja zemljoposjednika da
se bore za svoje ekonomske ciljeve. U tu svrhu ona je predlagala da se novom
Institutu moze pomoci davanjem svih potrebnih podataka vezanih za zemlju iz
Odjeljenja za otkup kmetova, koji je postojao pri Zemaljskoj vladi.’! Medutim,
postojao je konsenzus da za ovakav cilj osnivacki kapital banke bude izuzetno
nizak, jer postupak zaokruzivanja begluka i upravljanje hipotekama zahtijevalo je
veliki kapital, koji banka koja nije izdavala hipotekarne obveznice (pfandbriefe)
nije bila u stanju podnijeti.*?

Jasno je da je osnivanje ove banke bilo potaknuto od strane politicke i eko-
nomske elite Muslimana, kao $to je jasno da je i njezinim osnivanjem pala u vodu
prica o zajednickom srpsko-muslimanskom projektu osnivanja banke. Medutim,
ekonomska elita Muslimana nije odbila saradnju samo sa Srbima u rjeSavanju
agrarnog pitanja. Ona je dala negativan odgovor i Zemaljskoj banci, koja je u
oktobru 1913. godine uputila poziv Hrvatskoj, Srpskoj i Muslimanskoj centralnoj
banci da uéestvuju sa 20% u njezinom konzorciju za rjeSavanje agrarnog pitanja.
Zemaljska banka od svih je dobila negativan odgovor, tako da je kvotu od 20%,
koja je bila predvidena za domace zavode u njezinom konzorciju, ona ispunila.®
Iz navedenih desavanja vidi se da vodstvo Muslimana nije imalo povjerenja niti

Isto.

3 ABiH, ZMF, Op¢i akti, 78.368/1913, 7547/1914. Die Idee der Griindung einer Parzellirungs
- und - Kolonisationsbank verdient aus gewichtigen wirtschaftlischen und sozialpolitischen
Griinden jede mogliche Forderung. Inbesondere wird das Kmetenablosungsabteilung berufen
sein, stete Fithlung mit dem neuen Institute zu unterhalten, um diesem die aus der Ablosungs-
aktion auszuscheidenden grosseren Besitze, sowie die wegen riickstdndigen Annuititen etwa
zum Verkaufe gelangenden abgeldsten Kmetenanséssigkeiten rechtzeitig zum Ankaufs anzu-
bieten. Eine sehr wesentliche Forderung wird das neue Institut dadurch erfahren konnen, dass
das Kmetenabldsungs Department erméchtigt wird, die bisher gesammelten Schitzungs - und
Wertdaten, sowie im gegebenen Falle auch den behdrdlichen Schitzungsaparat der neuen Par-
zellierungs und kolonisationsbank zur Verfiigung zu stellen. Ebenso kénnten Grundbuchsaus-
ziige, Situationsskizzen, Schétzungsprotokolle und andere Behelfe, soweit sie beim Kmeten-
ablosung Department erliegen, dem neuen Instituts auf dessen Verlangen iiberlassen werden.

Isto.

3 ABIH, Fond Privilegovane zemaljske banke BiH. Poziv Hrvatskoj, Srpskoj i Muslimanskoj
centralnoj banci za uc¢escée u kreditu za otkup kmetova, 17. 10. 1913. i odgovori pomenutih
zavoda, 27. 10, 22. 10.126. 11. 1913. godine.

u banke iz Monarhije, niti u srpske bankarske krugove. Ono se umjesto toga od-
lucilo uéi u ovaj proces samo, oslanjajuci se na vlastite snage.

Jos ranije bilo je vidljivo da vodstvo Muslimana u Bosni i Hercegovini ne
vjeruje srpskim politicarima i da saradnju s njima provodi isklju¢ivo u krajnjoj
nuzdi. Jedan od lidera Muslimana, zastupnik u Saboru Serif Arnautovi¢ u pismu
Zajednickom ministarstvu finansija 21. novembra 1912. jasno je ukazao na opa-
snost “da se otkupna akcija izvrgne u lihvarenje na korist srpskih gazda”. On
je takoder upozorio da srpske gazde poticu kmetove na nerede i neispunjavanje
obaveza prema zemljoposjednicima, $to je nanosilo Stetu kako zemljoposjedniku
tako i drzavi zbog neplacenih poreza i slabog prinosa u poljoprivredi. Predlagao
je vladi da pomogne Muslimanskoj centralnoj banci da na begluke naseli musli-
mansku sirotinju. Tom prilikom Arnautovi¢ je jasno potcrtao kako vecina begova
stoji u vezi sa spomenutim nov¢anim zavodom.**

U Muslimanskoj centralnoj banci bio je skoncentrisan najznacajniji dio mu-
slimanskih trgovaca, veleposjednika i politickih djelatnika. U upravi su se na-
lazili Mahmud-beg Fadilpasi¢, Adem-aga Mesi¢, Serif Arnautovié, Hamid-beg
Dzini¢, Mehmed Kucukali¢ i brojni drugi. U ovim dvjema bankama moze se
vidjeti odlu¢an ulazak domaceg kapitala i njegova borba za svoje mjesto u bo-
sanskohercegovackom finansijskom zivotu.* Osnivanje ove banke svojevrstan
je pokazatelj sazrijevanja muslimanskog privrednog Zivota. Prilikom osnivanja
ove banke na plenarnoj skupstini kao jedan od vode¢ih ciljeva njezinog rada ista-
knuto je prikupljanje domaceg kapitala zaradenog uglavnom od otkupa kmetov-
skih selista na jednom mjestu za potrebe svih Muslimana, bez obzira na politicko
opredjeljenje. Medutim, jos vaznija stvar koja je recena na ovoj skupstini bila je u
recenici: “Buduénost u ovoj zemlji pripada onima, koji budu jaci u kapitalu”. Na
izvjestan nacin ovim se dokazuje da je kod Muslimana sazrio sloj ljudi koji je bio
u potpunosti u toku sa savremenim zbivanjima i koji je bio svjestan vaznosti kon-
trole kapitala u jednoj zemlji, kao jednog preduvjeta za razvoj modernog drustva.

Neuspjeh u osnivanju zajedni¢ke srpsko-muslimanske banke poslije rata
pripisivan je politickim uvjetima. Ljubomir S. Kosier primijetio je kako su
Srbi olahko iz ruku prepustili poslovno povezivanje sa Muslimanima, kao i da
su tu priliku ugrabili Hrvati, koji su na krilima srpsko-muslimanskih suprotno-
sti iskoristili momenat i preuzeli vode¢u ulogu u toj saradnji. To je kulminiralo

3 Husnija Kamberovi¢, Begovski zemljisni posjedi u Bosni i Hercegovini od 1878. do 1918.
godine, Hrvatski institut za povijest — Institut za istoriju, Zagreb — Sarajevo, 2003, 141-143.

3 Bos.-Herc. Kompas 1912/1913, 84-88.

ujedinjavanjem Muslimanske i Hrvatske centralne banke odmah nakon rata, od
kojih je nastala banka pod nazivom Ujedinjene centralne banke. Tako se ideja
Jeftanovica, Gavrile i Atanasija Sole u jednu ruku i obistinila, ali po znatno dru-
gacijem scenariju i sa drugacijim ishodom.

Kosier je tvrdio da su u muslimansko-hrvatskom zblizavanju klju¢nu ulogu
igrale politicke prilike, kao 1 li¢ni interesi pojedinih Muslimana:

“Muslimani nemaju neku tradicionalnu ili neku stalnu karakteristiku Sto se tice
njihove saradnje sa Srbima i Hrvatima u Bosni i Hercegovini. To je vazda za-
visilo o tome kakove su politicke prilike i politicko raspolozenje kod njihovih
videnijih ljudi, koji su uticajni na mase, a joste vise bili su od odlu¢ne vaznosti
kreditni izvori i finansijska sredstva, za njihove privredne potrebe u ovim kraje-
vima. Beograd, a narocito Narodna banka Kraljevine Srba, Hrvata i Slovenaca,
nisu dovoljno, a veoma Cesto i nikakovu paznju posvecivali privrednim intere-
sima i potrebama muslimanskog elementa u Bosni i Hercegovini i on se prema
tome obrac¢ao na Zagreb, koji mu je preko svojih najjacih institucija Prve Hr-

vatske Stedionice i Hrvatske Eskomptne banke, izlazio od vremena na vrijeme

u susret ja¢im kreditima i potporom u pojedinim finansijskim transakcijama”.3

Iako se ovdje iznosi pogled na deSavanja nakon rata, Sto se ne vezuje neposredno
za predmet istrazivanja ovog rada, ovaj je perido znacajan po tome Sto Kosier u
njemu daje ocjenu zbivanja za duzi vremenski period, a njegova ocjena, bez sum-
nje, ima tezinu, jer je jo$ prije rata obnasao znacajne funkcije u bankarstvu. Bio
je direktor Srpske banke u Zagrebu, te je bio itekako upucen u finansijske tokove
u Bosni i Hercegovini za vrijeme habsburske vladavine.

Zaklju€ak

Na osnovu pregleda saradnje Muslimana i Srba u sferi finansija za vrijeme au-
strougarske vladavine dolazi se do zakljucka da do nekog znajacajnijeg finansij-
skog poduhvata nije moglo do¢i iako je saradnja izmedu elita oba kolektiviteta
postojala i mnogo prije same okupacije. Na kraju su presudile prevelike razlike
u konacnim ciljevima obje grupe, a takoder ne smije se izostaviti ni ¢injenica da
je u samim vrhovima elita postojalo mimoilazenje u nac¢inu saradnje sa drugom
stranom. Cesta pojava iskljugivosti, pretjerani zahtjevi u vlastitim redovima, ali i
nepovjerenje u ljude na drugoj strani sprecavali su vjerovatnocu stvaranja jednog
saveza na zdravim osnovama i samim time izglede zajedni¢kog nastupa na nov-

3% Ljubomir S. Kosier, Vasa Risti¢, Vodece institucije, 65-66.

canom trzistu. Ipak, proucavanje pokusaja saradnje ove dvije grupe znacajno je
najprije Sto ta saradnja pokazuje da je na obje strane postojala grupa pojedinaca
koji su pokusali napraviti sporazum cije bi se djelovanje proteglo na mnoge aspek-
te zivota. Brojni primjeri saradnje izmedu kolektiviteta u Bosni i Hercegovini za
vrijeme habsburske vlasti imali su pretezno politicku pozadinu, tako da je pokusaj
prosirivanja te saradnje na privredna pitanja svakako vazan i kao fenomenoloska
pojava. Na kraju, iz ovakvog raspleta najvecu korist izvukao je krupni kapital iz
Monarhije, kojem nije odgovaralo ujedinjavanje slabijih domacih banaka u novca-
ni zavod koji bi predstavljao ozbiljnu konkurenciju njegovim interesima.

AN ATTEMPT AT FINANCIAL COOPERATION
BETWEEN SERBIAN AND MUSLIM ELITE
BEFORE THE FIRST WORLD WAR

Summary

Based on this overview of the co-operation of Muslims and Serbs in the sphere
of finances during the Austro-Hungarian rule, it can be concluded that althou-
gh co-operation between the elites of both collectivities existed well before the
occupation itself, it did not result in a significant financial undertaking. In the end
there were too many differences in the final goals of both groups, and within the-
se groups there was a disagreement in the way of co-cooperation with the other
side. The frequent occurrence of exclusivity, excessive demands in their own
ranks, but also mistrust in the other side, prevented the creation of agreement on
a sound basis and hence the prospect of a joint appearance in the money market.
Nevertheless, studying the attempts of cooperation between these two groups is
important primarily because this cooperation shows that there was a group of
individuals on both sides trying to reach an agreement that would affect many as-
pects of life. Numerous attempts of cooperation between collectivities in Bosnia
and Herzegovina during the Habsburg authorities had a predominantly political
background, so this attempt to expand this cooperation to economic issues is

certainly also important as a phenomenological phenomenon. In the end, the
biggest winner from this kind of collapse was the large capital of the Monarchy,
which did not suit the unification of weaker domestic banks into a big monetary
institution, which could represent a serious competition for its interests.

